
VENDIM
Nr.264, daté 5.5.2006

PER MIRATIMIN E FILLIMIT TE PROCEDURES SE NDERTIMIT ME KONCESION,
TE FORMES “BOT” TE AUTOSTRADES TIRANE-ELBASAN (VAQAR-PAPER)

Né mbéshtetje té nenit 100 té Kushtetutés dhe té neneve 3, pika 2 e 7 té ligjit nr.7973, daté
26.7.1995 “Pér koncesionet dhe pjesémarrjen e sektorit privat né shérbime publike dhe
infrastrukturé”, té ndryshuar, me propozimin e Ministrit t& Punéve Publike, Transportit dhe
Telekomuinikacionit, Késhilli i Ministrave

VENDOSI:

1. Miratimin e fillimit t& procedurés sé ndértimit me koncesion, té formés “BOT”, té
autostradés Tirané-Elbasan (Vaqgar-Papés), sipas propozimit té paragitur nga shogéria “Be-Alba-
Konstruksion”, sh.p.k., si propozim i papérkuar.

2. Ministria e Punéve Publike, Transportit dhe Telekomunikacionit dhe Ministria e
Ekonomisé, Tregtisé dhe Energjetikés té jené organi shtetéror i autorizuar (OSHA) pér té
negociuar dhe nénshkruar marréveshjen e koncesionit.

3. Ngarkohen Ministri i Punéve Publike, Transportit dhe Telekomunikacionit dhe Ministri
i Ekonomisé, Tregtisé dhe Energjetikés pér zbatimin e kétij vendimi.

Ky vendim hyn né fuqgi pas botimit né Fletoren Zyrtare.

KRYEMINISTRI
Sali Berisha
VENDIM
Nr.9, daté 11.5.2006

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamuco Anétar i “ “
Fehmi Abdiu Anétar i “ “
Kujtim Puto Anétar i “ “
Vjollca Megaj Anétare e “ “
Xhezair Zaganjori Anétar i “ “
Petrit Pllogi Anétar i “ “
Sokol Sadushi Anétar i “ “
Kristofor Peci Anétar i “ “

me sekretare Arbenka Lalica, né daté 09.11.2005, mori né shqyrtim né seancé gjyqgésore
me dyer té hapura ¢éshtjen me nr.46/5 Akti gé i pérket:

KERKUES: ARBEN PRIFTI

SUBJEKTI I INTERESUAR: PROKURORI | PERGJITHSHEM, né mungesé.

OBJEKTI: Shfugizimi si i papajtueshém me Kushtetutén i vendimit nr.129, daté
02.03.2005 té Kolegjit Penal té Gjykatés sé Larté.

Kérkuesi, ka parashtruar kéto shkage pér shfugizimin e kétij vendimi:

1. Kolegji Penal i Gjykatés sé Larté ka shkelur nenin 141 té Kushtetutés, sepse pa pasur
juridiksion fillestar ka gjykuar veté céshtjen, duke rénduar pozitén procedurale té té gjykuarit si
edhe ka vepruar né kundérshtim me kérkesat e nenit 442 té Kodit t€ Procedurés Penale qé
parashikon rastet e prishjes sé vendimit dhe té zgjidhjes sé ¢éshtjes pa e kthyer pér rigjykim;

- gjykata nuk ka siguruar garancité e njé procesi té rregullt gjygésor, duke mohuar té
drejtén e mbrojtjes, té ankimit efektiv dhe até té rekursit pér ¢éshtjet penale;

- vendimi vjen né kundérshtim me nenin 6 té Konventés Europiane pér té Drejtat e
Njeriut, pér té drejtén e aksesit né gjykaté dhe me parimin e prezumimit té pafajésisé.

2. Eshté cenuar parimi kushtetues i gjykatés sé pavarur dhe té paanshme. Fakti qé tre
anétaré té kolegjit kané marré pjesé né fazén gé lidhet me vleftésimin e masés sé arrestit tregon se
procesi éshté paragjykuar. Sipas nenit 15/2 té Kodit té Procedurés Penale, nuk mund té marré
pjesé né gjykim gjyqtari qé ka vleftésuar masén e sigurimit.

GJYKATA KUSHTETUESE,
pasi dégjoi relatorin e ¢éshtjes Kristofor Peci, kérkuesin dhe bisedoi ¢éshtjen né térési,
VEREN:

Gjykata e Rrethit Gjygésor Tirané, me vendimin nr.724, daté 17.07.2003, ndér té tjera, ka
vendosur deklarimin té pafajshém té kérkuesit Arben Prifti pér veprén penale té shpérdorimit té
detyrés té kryer né bashképunim sipas neneve 248 e 25 té Kodit Penal, si dhe ka urdhéruar lirimin
e tij. Ky vendim éshté 1éné né fuqgi nga Gjykata e Apelit Tirané me vendimin nr.650, daté
18.12.2003.

Kolegji Penal i Gjykatés sé Larté, me vendimin nr.129, daté 02.03.2005, ka vendosur
prishjen e vendimit nr.650, daté 18.12.2003 té Gjykatés sé Apelit Tirané pérsa i pérket kérkuesit
Arben Prifti, deklarimin e tij fajtor pér krimin e shpérdorimit té detyrés dhe, né bazé té neneve
148 e 34 té Kodit Penal, e dénon me 300 mijé leké gjobé.

Gjykata Kushtetuese vleréson se nga térésia e shkageve té ngritura dhe shkeljeve té
pretenduara nga kérkuesi, kontrolli kushtetues duhet té pérgendrohet né ato aspekte qé kané té
béjné me standardet kushtetuese pér njé proces té rregullt ligjor. Pér kété arsye, shkaget e ngritura
né kérkesé jané lidhur dhe duhen marré né funksion té cenimit té procesit té rregullt ligjor né kéto
dy drejtime kryesore: a) té juridiksionit dhe kompetencés sé Gjykatés sé Larté dhe b) té pavarésisé
dhe paanshmeérisé sé gjykatés.

Pér té arritur né njé zgjidhje sa mé té drejté té céshtjes, kéto pretendime duhet té
analizohen né lidhje me standardet e gjithépranuara té procesit té rregullt ligjor té€ garantuara nga
Kushtetuta dhe nga Konventa Europiane pér té Drejtat e Njeriut.

Pretendimi i paré i kérkuesit lidhet me faktin gé Gjykata e Larté, né kundérshtim me
kérkesat e Kodit té Procedurés Penale e ka zgjidhur veté ¢éshtjen né themel duke rénduar pozitén
e té gjykuarit. Ky pretendim mbéshtetet me arsyetimin se kérkuesi ishte deklaruar i pafajshém me
vendim té gjykatés sé shkallés sé paré, gé éshté 1éné né fugi nga gjykata e apelit, dhe Gjykata e
Larté, mbi rekursin e prokurorit, pa asnjé proveé té re, por me njé arsyetim tjetér té vendimit, e ka
deklaruar fajtor dhe dénuar até. Né kété ményré, Kolegji Penal i Gjykatés sé Larté ka vepruar né
kundérshtim me kérkesat e nenit 442 té Kodit té Procedurés Penale qé parashikon rastet e prishjes
sé vendimit dhe zgjidhjen e céshtjes pa e kthyer pér rigjykim. Kjo dispozité i jep té drejté
Gjykatés sé Larté ta zgjidhé veté céshtjen pa e kthyer pér rigjykim vetém pér shkage gé jané né
favor té pozités procedurale té té gjykuarit. Kété kompetencé, Gjykata e Larté e ka kur vleréson se
ndjekja penale nuk duhej té fillonte ose té vazhdonte, kur vendimi éshté dhéné né gabim té
personit, ose kur vendimi éshté i pavlefshém pér shkaget e parashikuara né ligj. Réndési ka fakti
se né té gjitha rastet e parashikuara nga kjo dispozité, Gjykata e Larté vendos pushimin e gjykimit
ose urdhéron té zbatohet vendimi gé ka caktuar dénimin mé pak té réndé, por né asnjé rast nuk
mund té deklarojé fajtor e té dénojé té gjykuarin gé ka marré pafajési né shkallét e tjera té

gjykimit, si¢ ka vepruar me kérkuesin. Duke vendosur té kundértén e asaj qé i lejon ligji, Kolegji
Penal i Gjykatés sé Larté ka dalé jashté juridiksionit té tij dhe ka marré atributet e njé gjykate
fakti, gjé gé e bén procesin té parregullt. Ai ka rénduar padrejtésisht pozitén e té gjykuarit, pa i
dhéné atij mundésiné dhe garanciné ligjore e kushtetuese pér té pérgatitur e realizuar mbrojtjen
pér rrethanat e reja té Kkrijuara. Parimi i sé drejtés sé mbrojtjes éshté shkelur pér faktin se nga
Kolegji Penal i Gjykatés sé Larté u prishén vendimet pér pafajésiné e kérkuesit dhe ai u deklarua
fajtor pa u kthyer ¢éshtja pér rigjykim.

Njé géndrim té tillé kané mbajtur edhe Kolegjet e Bashkuara t&€ Gjykatés sé Larté né
vendimin nr.2, daté 19.04.2001, pér unifikimin e praktikés gjygésore duke pércaktuar se né rastet
e shkeljes sé ligjit nga gjykatat mé té uléta né dhénien e vendimeve, Gjykata e Larté ka detyrimin
ligjor, t’i prishé kéto vendime dhe té disponojé né njé nga ményrat qé pércakton neni 441 i Kodit
té Procedurés Penale.

Por, né rastin e kérkuesit, Kolegji Penal i Gjykatés sé Larté ka vepruar né kundérshtim me
kété vendim unifikues, sepse nuk ka disponuar né njé nga ményrat e pércaktuara né nenin 441 té
Kodit té Procedurés Penale, duke e privuar kérkuesin nga e drejta e mbrojtjes si njé e drejté
themelore né gjykimin penal, gjé gé e bén procesin té parregullt né kuptimin kushtetues.

Né kété rast, garantimi i sé drejtés sé mbrojtjes merr réndési té vecanté pér kérkuesin, pasi
ai, nga gjendja e favorshme qé ishte krijuar pér té si rezultat i marrjes sé pafajésisé, u vu papritur
né njé pozité té pafavorshme, pér té cilén duhej té pérgatiste mbrojtjen e tij. Né rastin konkret
Kolegji Penal i Gjykatés sé Larté pér té zbatuar drejt kérkesat e Kushtetutés dhe té ligjit
procedural, pas prishjes sé vendimeve, duhej ta kthente céshtjen pér rigjykim pér t’i dhéné
mundési kérkuesit té pérfitojé té drejtat gé garanton neni 31 i Kushtetutés gjaté procesit penal
lidhur me kohén dhe lehtésité e nevojshme pér té pérgatitur mbrojtjen e vet.

Mohimi i sé drejtés sé mbrojtjes prek standarde kushtetuese té réndésishme, pér té cilat
Gjykata Kushtetuese ka mbajtur géndrim té palékundur né disa vendime té saj, sepse kéto shkelje
cenojné parimin e mbrojtjes né gjyq dhe ndikojé drejtpérsédrejti dhe negativisht né dhénien e
drejtésisé (vendimi nr.33, daté 24.05.2000 i Gjykatés Kushtetuese).

Kolegji Penal i Gjykatés sé Larté, duke vepruar né kundérshtim me kérkesat e nenit 442 té
Kodit té Procedurés Penale, ka dalé jashté juridiksionit gé i njeh ligji, gjé qé e bén procesin té
parregullt né kuptim té nenit 42 té Kushtetutés.

Sipas kérkuesit, vendimi i Kolegjit Penal té Gjykatés sé Larté éshté né kundérshtim edhe
me standardet e procesit té rregullt gé kané té béjné me gjykatén e pavarur dhe té paanshme. Kété
ai e mbéshtet né faktin se tre gjyqtaré té kétij kolegji gé gjykuan ¢éshtjen, kané marré pjesé mé
paré né seancén lidhur me vleftésimin e masés sé sigurimit personal pér kérkuesin. Né kéto
rrethana, pretendohet se procesi éshté paragjykuar, duke shkelur edhe kérkesat e nenit 15/2 té
Kodit té Procedurés Penale, sipas té cilit gjyqgtari gé ka vleftésuar masén e sigurimit nuk mund té
marré pjesé né gjykim.

Gjykata Kushtetuese vleréson se kéto shkelje té pretenduara lidhen direkt me konceptin e
gjykatés sé paanshme dhe si té tilla i nénshtrohen kontrollit kushtetues pér té pércaktuar nése jané
prekur standardet e procesit té rregullt ligjor. Q& t’i jepet njé pérgjigje késaj pyetjeje, duhet paré
konkretisht pérbérja e trupit gjykues né deklarimin fajtor dhe dénimin e kérkuesit. Pér c¢éshtjen
objekt gjykimi, njé vlerésim objektiv duhet té béhet né lidhje me pozitén e vecanté té gjyqtarit té
Gjykatés sé Larté, gé ka té béjé me natyrén e gjykimit né kété gjykaté.

Gjykata Kushtetuese vleréson se gjykimi i ¢éshtjes né Gjykatén e Larté, si né rastin e
vleftésimit té masés sé arrestit dhe né dhénien e vendimit pérfundimtar, ka té b&jé me shqyrtimin e
ligjshmérisé sé vendimeve té gjykatave mé té uléta, té cilat jané marré duke analizuar né térési
provat dhe rrethanat e ¢éshtjes. Gjykata e Larté nuk merr prova, por shqyrton dhe analizon
céshtjen pér té kontrolluar ligjshmériné dhe bazueshmériné e vendimeve té ankimuara. Né kété
kuptim, gjykimi i céshtjes nga Kolegji Penal i Gjykatés sé Larté nuk mund té konsiderohet i
njéanshém vetém pér faktin se disa anétaré té tij kané marré pjesé mé paré né vleftésimin e arrestit
pér té njéjtén céshtje.

Nga kjo analizé arrihet né pérfundimin se pjesémarrja e disa anétaréve té Gjykatés sé

Larté né vleftésimin e masés sé arrestit pér kérkuesin nuk e bén procesin té parregullt né kuptimin
kushtetues.

Pérfundimisht, né mbéshtetje té argumenteve té mésipérme, Gjykata Kushtetuese vleréson
se me zgjidhjen gé i ka béré céshtjes Kolegji Penal i Gjykatés sé Larté, ka dalé jashté juridiksionit
té tij, duke i mohuar kérkuesit té drejtén pér t’u mbrojtur, gjé gé e bén procesin té parregullt né
kuptimin kushtetues.

PER KETO ARSYE,

Gjykata Kushtetuese e Republikés sé Shqipérisé, bazuar né nenet 131/f e 134/g té
Kushtetutés, si dhe né nenet 72 e 77 té ligjit nr.8577, daté 10.02.2000 “Pér organizimin dhe
funksionimin e Gjykatés Kushtetuese té Republikés sé Shqipérisé”, me shumicé votash,

VENDOSI:
- Shfugizimin si té papajtueshém me Kushtetutén té vendimit nr.129, daté 02.03.2005 té
Kolegjit Penal té Gjykatés sé Larté.
- Dérgimin e ¢éshtjes pér shqyrtim né Kolegjin Penal té Gjykatés sé Larté.

- Ky vendim éshté pérfundimtar, i formés sé preré dhe hyn né fuqi ditén e botimit né
Fletoren Zyrtare.

VENDIM
Nr.10, daté 11.5.2006

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamucgo Anétar i “ “
Fehmi Abdiu Anétar i “ “
Kujtim Puto Anétar i “ “
Vjollca Megaj Anétare e “ “
Petrit Pllogi Anétar i “ “
Sokol Sadushi Anétar i “ “
Kristofor Peci Anétar i “ “

me sekretare Arbenka Lalica, né daté 12.12.2005, mori né shqyrtim né seancé gjygésore
me dyer té hapura ¢éshtjen me nr.47/6 Akti qé i pérket:

KERKUES: FESTIM HOXHA, pérfagésuar nga avokat Kogi Mato, me deklarim.

SUBJEKTE TE INTERESUARA:

1. KESHILLI | QARKUT ELBASAN, né mungesé.

2.KESHILLI I KOMUNES QUKES, LIBRAZHD, pérfagésuar nga juristja Thélléza
Shebeku, me autorizim.

3. ISMAIL KRYEZIU

OBJEKTI: Shfugizimi si i papajtueshém me Kushtetutén i vendimit nr.168, daté
27.01.2005 té Kolegjit Civil té Gjykatés sé Larté.

BAZA LIGJORE: Nenet 131/f dhe 134/g té Kushtetutés sé Republikés té Shqipérisé.

Shkaget té cilat, sipas kérkuesit, e béjné vendimin té papajtueshén me Kushtetutén jané:

1. Gjykata e Larté ka pushuar ¢éshtjen me argumentin se mosmarréveshja, objekt gjykimi,
nuk hyn né rrethin e céshtjeve gé shgyrtohen nga gjykata dhe se c¢éshtja hyn né juridiksionin
administrativ.

2. Ky géndrim i Gjykatés bie ndesh me kérkesat e nenit 42/2 té Kushtetutés pér té drejtén
gé ka cdo individ pér t’iu drejtuar gjykatés pér mbrojtjen e té drejtave, lirive dhe interesave té tij
kushtetuese dhe ligjore, si dhe me pérmbajtjen e neneve 324 e 325 té Kodit té Procedurés Civile.

3. NEé rastin konkret, jané ezauruar mundésité e zgjidhjes sé mosmarréveshjes né rrugé
administrative.

GJYKATA KUSHTETUESE,

pasi dégjoi relatorin e ¢éshtjes Kristofor Peci, pérfagésuesit e kérkuesit, té subjektit té
interesuar dhe bisedoi ¢éshtjen né térési,

VEREN:

Né zgjedhjet lokale té 12 tetorit té vitit 2003, kérkuesi éshté zgjedhur anétar i Késhillit té
Komunés Qukés, Librazhd, si pérfagésues i subjektit politik, Balli Kombétar.

Né bazé té ligjit nr.8652, daté 31.07.2000 “Pér organizimin dhe funksionimin e geverisjes
vendore”, né daté 04.11.2003, béhet konstituimi i késhillit t¢ komunés, ku u procedua edhe pér
zgjedhjen e dy anétaréve pér né Késhillin e Qarkut Elbasan. Nga votimi i paré kérkuesi arriti té
marré votat e nevojshme pér t’u zgjedhur anétar i késhillit té garkut, por drejtuesit e mbledhjes
organizuan njé votim tjetér, nga i cili doli fitues subjekti i interesuar, Ismail Kryeziu.

Kundér vendimit té késhillit t¢ komunés, kérkuesi éshté ankuar prané Prefektit té Qarkut
Elbasan, nga i cili ka marré pérgjigje negative. Pas késaj, ai i drejtohet gjykatés sé rrethit duke
kérkuar shfugizimin e vendimit té késhillit t¢ komunés. Gjykata e Rrethit Gjygésor Elbasan, me
vendimin nr.26, daté 14.01.2004, ka vendosur pranimin e padisé. Ky vendim u la né fugi nga
Gjykata e Apelit Durrés me vendimin nr.219, daté 21.04.2004. Mbi rekursin e personit té
interesuar, Kolegji Civil i Gjykatés sé Larté, me vendimin objekt kérkese, prish dy vendimet e
gjykatave dhe e pushon ¢éshtjen me arsyetimin se “mosmarréveshja objekt gjykimi nuk hyn né
rrethin e ¢éshtjeve qé shgyrtohen nga gjykata, prandaj ¢éshtja hyn né juridiksionin administrativ”.

Gjykata Kushtetuese ¢mon se pérfundimi né té cilin ka arritur Kolegji Civil i Gjykatés sé
Larté, duke e nxjerré céshtjen jashté juridiksionit gjygésor, i mohon individit té drejtén pér akses
né gjykaté, gjé gé vjen né kundérshtim me nenin 42 té Kushtetutés dhe nenin 6 t¢ Konventés
Europiane pér té Drejtat e Njeriut. Sipas nenit 42/2 té Kushtetutés, kushdo mund t’i drejtohet
gjykatés pér té mbrojtur njé té drejté, liri apo interes kushtetues e ligjor. Arsyetimi qé bén Kolegji
Civil i Gjykatés sé Larté né vendim, se mosmarréveshja objekt gjykimi nuk hyn né rrethin e
céshtjeve gé shqyrtohen nga gjykata, bie né kundérshtim me nenet 324 e 325 té Kodit té
Procedurés Civile, ku pércaktohet se né kompetencé té seksioneve pér gjykimet administrative
éshté “padia me té cilén kérkohet shfugizimi ose ndryshimi i njé akti administrativ’ dhe se padia
mund té ngrihet “kur paditési argumenton se akti administrativ éshté i paligjshém dhe se atij i
cenohen interesat dhe té drejtat e tij né ményré té drejtpérdrejté ose térthorazi, individualisht ose
né ményré kolektive”.

Padia e ngritur nga kérkuesi éshté né pérputhje té ploté me kérkesat e kétyre dispozitave
dhe si e tillé éshté pranuar pér gjykim dhe éshté shgyrtuar nga dy shkallét e gjykimit. Kolegji
Civil i Gjykatés sé Larté arsyeton né vendim se té dyja gjykatat kané zbatuar gabim ligjin “Pér
organizimin dhe funksionimin e geverisjes vendore”, pasi ai nuk pércakton gjykatén si organ
kompetent pér zgjidhjen e konflikteve gé lindin gjaté kryerjes sé procedurave té votimit pér
mandatet e késhilltaréve.

Gjykata Kushtetuese ¢mon se mospérmendja shprehimisht, nga dispozitat e ligjit ku
referohet Kolegji Civil, e kompetencés sé gjykatés pér zgjidhjen e mosmarréveshjeve té tilla, nuk
pérligj nxjerrjen e ¢éshtjes jashté juridiksionit gjygésor, pérderisa dispozitat e Kodit té Procedurés

Civile, nuk e ndalojné gé ¢éshtje té tilla hyjné né juridiksionin gjygésor.

Nga ana tjetér, ky Kolegj shprehet se ¢éshtja hyn né juridiksionin administrativ, ndérkohé
gé ligji pér geverisjen vendore nuk ka pércaktuar se cili organ éshté kompetent pér zgjidhjen e njé
mosmarréveshjeje té tillé dhe as procedurén pérkatése.

E drejta pér akses né gjykaté té referon tek e drejta qé ka ¢do individ pér t’u drejtuar me
padi né njé gjykaté gé ka juridiksion té ploté pér té zgjidhur ¢éshtjen, né bazé té nenit 42 té
Kushtetutés dhe nenit 6 t& Konventés Europiane pér té Drejtat e Njeriut.

Qéllimi éshté gé ndaj veprimeve té pushtetit administrativ gé prekin té drejtat e individit,
duhet té ushtrohet njé kontroll, i cili nuk mund té jeté tjetér vecse kontroll gjyqgésor. “Shteti ligjor
presupozon, ndér té tjera, gé njé ndérhyrje e autoriteteve ekzekutive né té drejtat e individit, duhet
té jeté objekt i njé kontrolli efektiv gé normalisht i pérket gjyqgésorit, i cili ofron garantimin mé té
miré té pavarésisé, paanésisé dhe procesit té rregullt”.!

Né ushtrimin e kontrollit kushtetues pér ¢éshtje té késaj natyre, Gjykata Kushtetuese mban
parasysh edhe faktin se ligji pércakton edhe rastet kur nuk mund té béhet ankim né gjykaté ndaj
njé akti administrativ, por rasti i kérkuesit nuk inkuadrohet né asnjé nga kéto aspekte
pérjashtimore té ligjit, gé t’i jepte té drejté gjykatés ta nxirrte céshtjen jashté juridiksionit
gjyqgésor. Edhe Kolegji Civil i Gjykatés sé Larté, né vendimin e tij, nuk pércakton dhe as nuk
nénkupton pérjashtime té tilla, por shprehet né ményré té thjeshtézuar dhe té pakonkretizuar se
kérkuesi nuk ka zbatuar kérkesat ligjore, pasi ai duhej ta mbronte kété té drejté né rrugé
administrative.

Gjykata Kushtetuese arrin né pérfundimin se né rrethanat e paraqgitura, ¢éshtja hyn né
juridiksionin gjygésor dhe Kolegji Civil i Gjykatés sé Larté ishte i detyruar té shprehej né lidhje
me shkaget e pretenduara né rekurs, duke béré té mundur realizimin e njé té drejte té ligjshme té
kérkuesit. Detyrimet kushtetuese e ligjore lidhur me té drejtén e individéve pér t’u ankuar né
gjykaté, kundér akteve e veprimeve administrative, kané pér géllim kontrollin e kétyre té fundit né
funksion té respektimit té té drejtave e lirive t€ njeriut dhe realizimit té drejtésisé. Organet
administrative, edhe pse shqyrtojné e zgjidhin mosmarréveshje sipas kompetencave gé u jané
dhéné, ato nuk mund té quhen organe gé japin drejtésing, pasi njé funksion i tillé u pérket vetém
gjykatave.

Juridiksioni gjygésor né njé shtet té sé drejtés, népérmjet kontrollit té ligjshmérisé sé
akteve administrative, luan njé rol t€ dukshém e té réndésishém né garantimin e té drejtave dhe
lirive themelore té njeriut.

Pérfundimisht, Gjykata Kushtetuese vleréson se nxjerrja e céshtjes jashté juridiksionit
gjygésor nga Kolegji Civil i Gjykatés sé Larté, éshté e padrejté dhe ka prekur standardet
kushtetuese té procesit té rregullt ligjor, né aspektin e mohimit té shqyrtimit té ¢éshtjes nga
gjykata, pra té pérjashtimit té veté procesit gjygésor.

PER KETO ARSYE;

Gjykata Kushtetuese e Republikés sé Shqipérisé, bazuar né nenit 131/f té Kushtetutés, si
dhe né nenit 72 té ligjit nr.8577, daté 10.02.2000 “Pér organizimin dhe funksionimin e Gjykatés
Kushtetuese té Republikés sé Shqipérisé”, me shumicé votash,

VENDOSI:
- Shfugizimin si té papajtueshém me Kushtetutén té vendimit nr.168, daté 27.01.2005 té

Kolegjit Civil té Gjykatés sé Larté.
- Dérgimin e ¢éshtjes pér shqyrtim né Kolegjin Civil té€ Gjykatés sé Larté.

! Céshtja Klass, dt.06.09.1978, Setria A. nr.28, fq.25-26.

- Ky vendim éshté pérfundimtar, i formés sé preré dhe hyn né fuqi ditén e botimit né
Fletoren Zyrtare.

Abonimet vjetore mund té béhen prané Postés Shqiptare

ose prané Qendrés sé Publikimeve Zyrtare, né adresén: Bulevardi “Zhan d'Ark™, prapa ish-
ekspozités "Shqipéria Sot", nr.tel: 042 555 63; ose 04 267 468

Cmimi i abonimit pér Fletoret Zyrtare 2006 éshté 18 000 leké.

BOTIMET E QENDRES SE PUBLIKIMEVE ZYRTARE

1. KUSHTETUTA E SHQIPERISE
2. KODET E LEGJISLACIONIT SHQIPTAR
3. REGJISTRAT E NOTERISE
4. PERMBLEDHJE LEGJISLACIONI
1. PER PROKURIMIN PUBLIK 1500
2. PER NEPUNESIN CIVIL (2005) 600
3. PERSISTEMIN E DREJTESISE (Véllim I-ré dhe véllimi i 11-t&-2006) 1500
4. PER TAKSAT DHE TATIMET...(+ suplement 2006)..................... 1500

